
قوتابییان و خانەوادەكانیان خۆیان 
بە قوربانیی بایكۆتكردنی پرۆسەی 

خوێندن دەزانن

ئەگەرچی خۆپیشاندان و دەربڕینی ناڕەزایەتی مافێكی ئاسایی و یاسایی هەر هاووڵاتییەكە لە وڵاتانی 
دیموكراســیدا، بــەڵام بایكۆتكردنی خوێندن و داخســتنی دەرگەی قوتابخانەكان بــە رووی قوتابییاندا 
كارێكی نائاســاییە و كاردانەوەی نەرێنی لەســەر دابڕانی خوێندەڤان لە پرۆسەی پەروەردە و فێربوون 
دەبێت، بە جۆرێك كە قوتابی و خێزانەكانیشیان رووبەڕووی پەشێوی و چەندین گرفتی لابەلا دەكات، 
لە هەرێمی كوردستانیش ئەو حاڵەتانە رووی داوە و قوتابییان و خانەوادەكانیان خۆیان بە قوربانیی 
بایكۆتكردنی پرۆسەی خوێندن لە لایەن مامۆستایانەوە دەزانن. بەشداربووانی ئەم راپۆرتەی گوڵان لە 

روانگەی جیاوازەوە هەڵسەنگاندن بۆ ئەم پرسە دەكەن.

»بایكۆتكردنـــی مامۆســـتایان و داخســـتنی دەرگـــەی 
ـــدێ  ـــم هەن ـــەم ســـنوورە، وایكـــرد، كوڕەكان ـــەكان ل قوتابخان
ــەوە  ــت بەتاڵییـ ــۆی دەسـ ــرن، بەهـ ــیاو هەڵبگـ ــوی نەشـ خـ
و  بـــوون  چایخانـــەكان  و  گازینـــۆ  فێـــری  كوڕەكانـــم 
ئێســـتا نێرگەلـــە دەكێشـــن، ئـــاوا بـــڕوا، چـــوار رۆژی 
تـــر فێـــری یانەكانیـــش دەبـــن.« ئـــەوە قســـەی نەرمیـــن 
ســـادق-ی دانیشـــتووی شـــاری كۆیـــە بـــوو، كـــە وەك 
خـــۆی باســـی كـــرد، هاوســـەرەكەی پێشـــمەرگەیە و دوو 
كـــوڕی قوتابیـــی پۆلەكانـــی )10 و 11(ــــن. ئـــەو دایكـــە 
ــا  ــە تەنیـ ــت: »قەیرانەكـ ــی زۆرەوە دەڵێـ ــە نیگەرانییەكـ بـ
ـــی  ـــوو چینەكان ـــی هەم ـــە و بەرۆك ـــتایان نیی ـــۆ مامۆس ب
گرتـــووە، بۆیـــە لێـــرەوە داوا لـــە مامۆســـتایان دەكـــەم، 
بـــە رێگـــەی دیكـــە داوای مافەكانیـــان بكـــەن، نـــەك 
لەســـەر حیســـابی منداڵـــی خەڵكـــی هـــەژار و نـــەدار، 
ــەم  ــم نایـ ــرەفی منداڵەكانـ ــی مەسـ ــە هەقـ ــتی لـ ــە راسـ بـ
و مەســـئولییەتیان بـــە تەنیـــا بـــە مـــن هەڵناگیـــرێ، 
ــان  ــە، منداڵەكانمـ ــاش بوایـ ــان بـ ــەر وەزعمـ ــەش ئەگـ ئێمـ
ــەت و  ــە تایبـ ــاردە خوێندنگـ ــداو دەنـ ــی خواپێـ وەك خەڵكـ

نێودەوڵەتییـــەكان.«
شـــەیما عەلـــی دانیشـــتووی هەڵەبجـــەی شـــەهیدەو 
بـــە هـــۆی داخســـتنی دەرگـــەی  لـــەوە دەكات  بـــاس 
قوتابخانـــەكان، منداڵەكانـــی »شـــەو تـــا بەیانـــی خەریكـــی 
ـــە  ـــاگان و ب ـــە ئ ـــەوان ب ـــن، ش ـــاری كردن ـــت و ئەت ئینتەرنێ

رۆژیـــش خەوتـــوون.« هـــاوكات دەڵێـــت: »ئـــەم بایكۆتـــەی 
ـــان  ـــی و خێزانەكانی ـــە قوتاب ـــی ب ـــا زیان ـــتایان تەنی مامۆس
گەیانـــدووە و ناكرێـــت ئاینـــدەی گەنجەكانمـــان پشـــتگوێ 

بخـــەن.« 
 حەســـیبە ســـەعید، مامۆســـتایە لە پەروەردەی ســـۆران 
ــوفی  ــو فەیلەسـ ــوان تسـ ــی )كـ ــە وتەیەكـ ــەكانی بـ و قسـ
چینـــی( دەســـت پێـــدەكات كـــە وتوویەتـــی: »ئەگـــەر 
دەتـــەوێ بـــۆ یـــەك ســـال بەرنامـــە دابڕێـــژی گەنـــم بچێنـــە، 
ـــۆ دە ســـاڵ بەرنامـــە دابڕێـــژی، ئـــەوا  ئەگـــەر دەتەوێـــت ب
دار بڕوێنـــە و ئەگـــەر دەتەوێـــت بـــۆ تەمەنێـــك بەرنامـــە 
جەختیـــش  پێبگەینـــە.«  مـــرۆڤ  ئـــەوا  دابڕێـــژی، 
كۆمەڵگـــەكان،  زۆربـــەی  »لـــە  كـــە  دەكاتـــەوە  لـــەوە 
ئۆرگانەكانـــی پـــەروەردە، ئامـــرازی گرنگـــی گەیشـــتن 
بـــە ئامانـــج و مەبەســـتەكانی كۆمەڵایەتیـــن و دەبێتـــە 
و  سیاســـی  كۆمەڵایەتـــی،  گەشـــەكردنی  هـــۆی 
بـــۆ  ئامرازێكـــە  پـــەروەردەش  كۆمەڵگـــە،  ئابووریـــی 
ــە  ــوو و پڕكێشـ ــەك نەچـ ــی لەیـ ــی كۆمەڵگەیەكـ گۆڕینـ
بـــە  یەكگرتـــوو،  و  یەكدەســـت  كۆمەڵگەیەكـــی  بـــۆ 
رێـــگای پەرەپێـــدان و بەهێزكردنـــی كەلتـــوور و ناســـنامەی 
هاوبـــەش و ئەوەشـــە دەبێتـــە هـــۆی دروســـتبونی وڵاتێكـــی 
پتـــەوی نەتەویـــی و پـــڕ لـــە یەكرێـــزی و تەبایـــی خەڵـــك. 
پـــەروەردە كلیلێكـــە كـــە دەرگای بوونـــی كۆمەڵگـــە بـــە 
ـــدە خەڵكـــی  كۆمەڵگەیەكـــی مۆدێـــرن دەكاتـــەوە. هەرچەن

گوڵان: كۆمەڵایەتی

تەواوی توێژەكانی فەرمانبەران 
هەمان كڵێشەی پاشەكەوت 
و دواكەوتنی مووچەكەیان 
هەبوو، كەچی بابەتی 
بایكۆتی ناوەندەكانی خوێندن 
درێژەی كێشا و تەنانەت لە 
ناڕەزایەتییەكی راستەقینەوە، 
گواسترایەوە بۆ نمایشێكی 
سیاسی و موزایەدەی كاندیدی 
پارتە سیاسییەكان

وڵات لـــە رووی پەروەردەیـــی ئامادەتـــر بـــن، بـــەو رادەیـــەش 
خەرجییـــە كۆمەڵایەتییەكانـــی ئـــەو كۆمەڵگەیـــە وەك 
و  پۆلیـــس  ئەمنـــی،  دادوەرییـــەكان،  دەزگا  خەرجـــی 
هاتووچـــۆ و .. هتـــد، كـــەم دەبێتـــەوە، هەروەهـــا ئاســـتی 
تەندروســـتیی گشـــتی و خـــۆراك و ژیانـــی تەندروســـت 
هـــۆی  دەبنـــە  هەموویـــان  ئەوانـــەش  دەبێتـــەوە،  بـــەرز 
پەرەپێدانـــی  لـــە  حكومـــەت  توانـــای  بەرزبوونـــەوەی 
بـــە  هەروەهـــا  باشـــتر.  كوالیتییەكـــی  بـــە  كەرتـــەكان 
رۆشـــنبیر  بـــەرزو  ئاســـت  كۆمەڵگەیەكـــی  هەبوونـــی 
لـــە پرۆســـە سیاســـییەكان زۆر  شـــێوازی بەشـــدارییان 
ئەرێنـــی و هوشـــیارانەتر دەبێـــت.« گوتیشـــی: »ئەگـــەر 
بمانەوێـــت باســـی ســـوودەكانی سیســـتەمی پەروەردەیـــی و 
ـــد كتێبێكیـــش  ـــە نووســـینی چەن ـــەوا ب ـــن ئ ـــەروەردە بكەی پ
ناتوانیـــن هەمـــووی بـــاس بكەیـــن. كەواتـــە دەمەوێـــت 
بڵێـــم ئـــەوەی ئێســـتا لـــە كوردســـتان و بەتایبـــەت لـــە 
دەڤـــەری ســـلێمانی دەگـــوزەرێ، لـــە بایكـــۆت و نەبوونـــی 
دەوامـــی خوێندنـــگاكان كارەســـاتێكە كـــە زیانەكـــەی زۆر 
گەورەتـــرە لـــە جەنگـــەكان و نەهامەتیـــی ئابـــووری و 
سیاســـی. ئـــەوە نزیكـــەی دوو ســـاڵ دەبێـــت كـــە نیـــوەی 
كوردســـتان خوێندنـــی تێـــدا وەســـتاوە و نیوەكـــەی تریـــش 
مامۆســـتاكان بـــە بـــێ مەیلـــی وانـــە دەڵێنـــەوە كـــە دەبێتـــە 
هـــۆی ئـــەوەی قوتابییانیـــش ســـارد ببنـــەوە لـــە خوێنـــدن 
و هیـــوا و ئاواتەكانیـــان بـــە خوێنـــدن و پێشـــكەوتن و 

هەســـتی نیشـــتمانی و دڵســـۆزی بـــۆ وڵات كـــەم ببێتـــەوە، 
ئـــەوەش دەبێتـــە هـــۆی دروســـتبوونی كۆمەڵگەیەكـــی 
دواكەوتـــوو لـــە هەمـــوو بوارێكـــدا، لـــە لایەكـــی دیكـــەوە 
وەك هەموومـــان دەزانیـــن، خوێنـــدن وەكـــو زنجیرەیەكـــە 
ـــە قۆناغـــی یەكەمـــی ســـەرەتایی تاكـــو شەشـــەمی  كـــە ل
ئامادەیـــی و تەنانـــەت تـــا ئاســـتی خوێندنـــی بـــاڵاش 
ـــە  ـــان ل ـــاڵێك ی ـــی س ـــدراوە، ئەگـــەر قوتاب ـــەوە گرێ ـــە یەك ب
قۆناغێـــك دوا بكەوێـــت، كێشـــەی زۆری دێتەپێـــش و 
ئاســـتی تێگەیشـــتنی زۆر لاواز دەبێت و مامۆســـتاكانیش 
ناچـــارن زیاتـــر هـــەوڵ بـــدەن بـــۆ تێگەیاندنـــی، ســـەرەڕای 
ـــی كاریگەریـــی نەرێنـــی  ـــا كۆتایـــی تەمەن ـــەوەی كـــە ت ئ
لەســـەر قوتابـــی دەبێـــت، بـــەوەی كـــە ماددەكانـــی بـــە 
خەڵكـــی  بـــە  بـــەراورد  بـــە  و  وەرنەگرتـــووە  تـــەواوی 
وەرگرتنـــی  و  تێگەیشـــتن  ئاســـتی  تـــر  وڵاتانـــی 
زانیارییەكانـــی لاوازتـــر دەبێـــت و كۆمەڵگـــەش بـــەرەو 
ـــە داوا دەكـــەم  ـــار دەچێـــت. بۆی داهاتوویەكـــی رەشـــی نادی
لـــە مامۆســـتایانی بەڕێـــز كـــە چیتـــر بـــە هیـــچ بیانوویـــەك 
بەســـتنی دەرگای قوتابخانـــەكان مەكەنـــە كارتـــی فشـــار 
ــان،  ــتهێنان، یـــان گەیشـــتن بـــە داواكاریەكانیـ بـــۆ بەدەسـ
و  زەرەرمەندیـــن  هەموومـــان  كۆتاییـــدا  لـــە  چونكـــە 
كۆمەڵگەیەكـــی بـــێ بەرهـــەم و ناتەندروســـتمان دەبیـــت 
بـــێ  نەهامەتییەكانـــی  دەســـت  لـــە  هەموومـــان  كـــە 

پەروەردەیـــی و دواكەوتوویـــی دەناڵێنیـــن.«

پێویستە مەسەلەی خوێندن 
نەبێتە كارت و گەمەی 

هەڵبژاردن و فشاری سەر 
حكومەت، چونكە ساڵێك 

دواكەوتن لە خوێندن ساڵێك 
دواكەوتنی ژیانی هەموو قوتابی 

و خوێندكارەكانە لە هەموو 
پرۆسەكانی ژیان و نابێت هیچ 
قۆناغێكی تەمەنیان بەهەدەر 

بڕوات

وەك  دەلـــۆ،  خـــان  ئیســـماعیل  حوســـێن  دكتـــۆر 
زانكـــۆ،  مامۆســـتای  و  ئەكادیمـــی  كەســـایەتییەكی 
»بایكۆتـــی  رایوایـــە  پـــرس  هەمـــان  بـــە  ســـەبارەت 
و  قوتابخانـــە  لـــە  مامۆســـتایان  وانەوتنـــەوەی 
خوێندنگەكانـــی هەرێمـــی كوردســـتان، كاریگـــەری و 
رەنگدانـــەوەی لەســـەر پرۆســـەی پەروەردەكـــردن و خوێنـــدن 
هەیـــە. دابڕانـــی قوتابایـــان و خوێنـــدكاران لـــە خوێندنگـــە 
و قوتابخانـــەكان بەشـــێوەیەكە كـــە ئێســـتا بەشـــێك لـــە 
قوتابیـــان روویـــان لـــە قاوەخانـــە و چایخانـــەكان كـــردووە، 
دابـــڕان لـــە خوێنـــدن كاتێكـــی باشـــتری دەوێـــت بـــۆ 
ئـــەوەی جارێكـــی تـــر بچێتـــەوە ســـەر رێـــڕەو و ســـكەی 
وەكـــو  هەمیشـــە  مامۆســـتایان  فێربـــوون،  و  خوێنـــدن 
هێمـــا و پێشـــەنگ تەماشـــا كـــراون بـــۆ بەرەوپێشـــبردنی 
زانســـت و فێربـــوون، لەســـەردەمێكدا رژێمـــی عێـــراق 
ســـەربازی  دامـــودەزگا   1991 راپەڕینـــی  دوای  لـــە 
و  كشـــانەوە  كوردســـتان  لـــە  خزمەتگوزارییەكانـــی  و 
ــتا  ــمی )مامۆسـ ــتایان دروشـ ــڕی، مامۆسـ ــەی بـ مووچـ
بـــۆ مووچـــە ســـەری خـــۆی نـــاكات نـــەوی( بەرزكـــردەوە، 
ـــان  ـــەوە و درێژەی ـــران بوون بەرەنـــگاری قەیرانـــی دوای قەی
ـــدا و نەیانویســـت چـــرا و  ـــی زانســـت و فێربوون ـــە كاروان ب
مەشـــخەڵی پـــەروەردە لـــە كوردســـتاندا خامـــۆش ببێتـــەوە، 
ئێســـتاش مێـــژوو بـــە شـــانازیبەوە بـــاس لـــەو هەڵوێســـتە 
»ئێمـــە  گوتیشـــی:  دەكات.«  ئـــەوان  جوامێرانـــەی 
دەزانیـــن رەوشـــی ئابـــووری هەرێمـــی كوردســـتان بـــە 
ئاســـتەنگ و قەیرانێكـــی ســـەخت و دژواردا تێدەپەڕێـــت، 
ـــی مووچـــە  ـــەك ئاســـەواری شـــەڕی داعـــش و بڕین لەلای
و بودجـــە لەلایـــەن حكومەتـــی ناوەنـــدی عێراقـــەوە و 
ــە  ــی ناوچەكـ ــی دەوڵەتانـ ــرەوە گەلەكۆمەكـ ــی تـ لەلایەكـ
بـــۆ وشـــككردنی ســـەرچاوە ئابوورییەكانـــی هەرێمـــی 
كوردســـتان وای كـــردووە سیســـتەمی پاشـــكەوتكردنی 
مووچـــە و دواكەوتنـــی مووچـــە رووبـــدات، ئەمـــەش نـــەك 
مامۆســـتایان بەڵكـــو كاریگـــەری لەســـەر گوزەرانـــی 
تـــەواوی خەڵكـــی هەرێمەكـــە هەیـــە، بۆیـــە دەبینیـــن 
بایكۆتكـــردن و كەمكردنـــەوەی دەوام لـــە قوتابخانـــە و 

فەرمانگەكانـــی هەرێمـــدا هاتووەتـــە ئـــاراوە.«
جەخـــت  وتەكانیـــدا  درێـــژەی  لـــە  دكتـــۆر حوســـێن 
لـــەوە دەكاتـــەوە كـــە »حكومـــەت ئەركـــی سەرشـــانیەتی 
مووچەخۆرانـــی  هەمـــوو  گوزەرانـــی  هەوڵبـــدات 
بەتایبەتـــی  مامۆســـتایانیش  و  بەگشـــتی  كوردســـتان 
ـــی دەوام  ـــە بایكۆتكردن ـــكات، لەگـــەڵ ئەوەشـــدا ب ـــاش ب ب
چارەســـەری كێشـــەكان ناكرێـــت و بەڵكـــو قەیرانـــەكان 
تـــرەوە زەرەرمەنـــدی  لـــە روویەكـــی  كەڵەكەتـــر دەبـــن، 
بایكۆتـــی خوێنـــدن تەنیـــا قوتابـــی و خوێندكاراكانـــن، 
بەتایبـــەت منداڵانـــی توێـــژی هـــەژار و كەمدەرامـــەت، 
لـــە  ســـەرمایەدارەكان  و  بەرپـــرس  منداڵـــی  چونكـــە 
و  دەخوێنـــن  ئەهلییـــەكان  و  ناحكوومـــی  قوتابخانـــە 

پەكیـــان نەكەوتـــووە، هەروەهـــا منداڵانـــی ئـــەو عەرەبانـــەی 
كـــە ئـــاوارەی كوردســـتان بـــوون، درێـــژە بـــە خوێنـــدن 
دەدەن، بـــەڵام منداڵانـــی كـــورد تەماشـــایان دەكـــەن و 
ــە  ــی: »هەقـ ــەوە.« گوتیشـ ــدا دێتـ ــە خۆیانـ ــان بـ بەزەییـ
ـــە مامۆســـتا  ـــەوە، ب ـــە حكومـــەت و حزبەكان هەموومـــان ب
و كەســـوكاری منداڵانـــەوە، هەوڵبدەیـــن ســـاڵی خوێنـــدن 
بەفیـــڕۆ نـــەڕوات، هەرێـــك لـــەلای خۆیـــەوە ئـــەوەی 
ئەركـــی ســـەر شـــانیەتی جێبەجێـــی بكاتـــك پێویســـتە 
مەســـەلەی خوێنـــدن نەبێتـــە كارت و گەمـــەی هەڵبـــژاردن 
ـــن  و فشـــاری ســـەر حكومـــەت، چونكـــە ســـاڵێك دواكەوت
لـــە خوێنـــدن ســـاڵێك دواكەوتنـــی ژیانـــی هەمـــوو قوتابـــی 
و خوێندكارەكانـــە لـــە هەمـــوو پرۆســـەكانی ژیـــان و نابێـــت 

هیـــچ قۆناغێكـــی تەمەنیـــان بەهـــەدەر بـــڕوات.«
ـــی بڕوانامـــه ی ماســـتەره   ـــەرەج، خاوه ن دڵشـــاد نامـــق ف
لـــە زانســـتە سیاســـییه كان و هێمـــا بـــۆ ئـــه وه  ده کات 
پاســـاوە  خوێنـــدن  ناوەندەكانـــی  »بایكۆتكردنـــی  کـــه  
ــود كەمـــی و  ــەك، یاخـ ــەرەكییەكەی نەبوونـــی مووچـ سـ
نەگەیشـــتنی مووچـــە بـــوو لەكاتـــی خۆیـــدا، بێگومـــان 
ئەمـــەش وەك جۆرێـــك لـــە فشـــاری مەدەنـــی لـــه  لایـــه ن 
توێـــژی مامۆســـتایانه وه  پەنـــای بـــۆ بـــرا، بـــەڵام ســـەرەڕای 
هەمـــان  فەرمانبـــەران  توێژەكانـــی  تـــەواوی  ئـــەوەی 
مووچەكەیـــان  دواكەوتنـــی  و  پاشـــەكەوت  كڵێشـــەی 
ناوەندەكانـــی  بایكۆتـــی  بابەتـــی  كەچـــی  هەبـــوو، 
خوێنـــدن درێـــژەی كێشـــا و تەنانـــەت لـــە ناڕەزایەتییەكـــی 
راســـتەقینەوە، گواســـترایەوە بـــۆ نمایشـــێكی سیاســـی و 
ـــەم  موزایـــەدەی كاندیـــدی پارتـــە سیاســـییەكان، ئـــەوەی ل
بابەتـــە زیانمەنـــدی یەكەمـــە، قوتابیانـــی كوردســـتانن 
ــە،  ــان هەیـ ــاڵێكی خوێندنیـ ــیی فەوتانـــی سـ ــە مەترسـ كـ
بەتایبەتـــی لـــە پارێـــزگای ســـلێمانی و هەڵەبجـــە، زیاتریش 
لـــە زیانـــی چینـــی خـــوارەوەی كۆمەڵگـــە و منداڵانـــی 
خـــودی فەرمانبەرانـــە، چونكـــە ئـــەوەی خوێندنـــی پەكـــی 
دەكەوێـــت، قوتابخانـــە حكوومییەكانـــن، نـــەك ئەهلـــی و 
نموونەییـــەكان كـــە چینـــی دەستڕۆیشـــتووی كۆمەڵگـــەن، 
لەلایەكـــی تریشـــەوە دەبێتـــە هـــۆی دواكەوتنـــی ئاســـتی 
فێربـــوون و تێگەیشـــتنی قوتابیـــان، چونكـــە پڕۆگرامەكان 
قوتابییـــەكان  بـــە  پێویســـتیش  وەك  و  ناكرێـــن  تـــەواو 
هەســـتێكی  دروســـتكردنی  هـــۆی  دەبێتـــە  ناگـــەن، 
نێگەتیڤیـــش لای قوتابـــی ســـەبارەت بـــە مامۆســـتا و 
پرۆســـەی خوێنـــدن، كـــە ناتوانرێـــت نەوەیەكـــی خـــاوەن 
ئینتیمـــا پـــەروەردە بكرێـــت و ئـــەو پەیامـــە بگەیەندرێـــت 
ـــەر  ـــێ سیاســـییەكان، لەب ـــە ململان ـــەدەرە ل ـــەروەردە ب ـــە پ ك
ئـــەوە دەبێـــت بڵێیـــن كـــۆی بایكۆتەكـــە نـــەك نابێتـــە خاڵـــی 
ـــش  ـــی مافەكانی ـــی دروســـتی داواكردن فشـــار و رێگەیەك
بـــۆ دامـــەزراوە و  نییـــە، بەڵكـــو زیانێكـــی گەورەیـــە 
پرۆســـەی پـــەروەردە و خێزانـــی قوتابییـــان، كـــە خـــودی 

ــدا.« ــەرن تیایـ ــتاكان كارەكتـ مامۆسـ

بایكۆتكردنی مامۆستایان و 
داخستنی دەرگەی قوتابخانەكان 
لەم سنوورە، وایكرد، كوڕەكانم 
هەندێ خوی نەشیاو هەڵبگرن، 
بەهۆی دەست بەتاڵییەوە 
كوڕەكانم فێری گازینۆ و 
چایخانەكان بوون و ئێستا 
نێرگەلە دەكێشن، ئاوا بڕوا، 
چوار رۆژی تر فێری یانەكانیش 
دەبن

حكومەت ئەركی سەرشانیەتی 
هەوڵبدات گوزەرانی هەموو 
مووچەخۆرانی كوردستان بەگشتی 
و مامۆستایانیش بەتایبەتی 
باش بكات، لەگەڵ ئەوەشدا بە 
بایكۆتكردنی دەوام چارەسەری 
كێشەكان ناكرێت و بەڵكو 
قەیرانەكان كەڵەكەتر دەبن

ئەم بایكۆتەی مامۆستایان 
تەنیا زیانی بە قوتابی و 
خێزانەكانیان گەیاندووە و 
ناكرێت ئایندەی گەنجەكانمان 
پشتگوێ بخەن

هێنری هیگێنز،  نووســەری)كابانی هیواپێدەری من(، لە زۆربەی نووســینەكانیدا پێداگری لەوە دەكات 
كە لە وڵاتانی پێشــكەوتووی جیهاندا، ئافرەتان بەشــدارییەكی كارایان لە بازاڕی كاردا هەیە و داهاتی 
ســەربەخۆیان لــە گەشــەی كۆمەڵگەشــدا كاریگەرییەكی بەرچــاوی هەبووە. لە لایەكــی دیكەوە بەپێی 
بۆچوونی كۆمەڵناســان لە ئێســتادا كچان لە خوێندنی باڵاشدا لە كوڕان سەركەوتووترن و ئاسانتریش 
تێكەڵــی بازاڕی كار دەبــن. بەتایبەتی كە تەكنۆلۆژیای وڵاتانی پێشــكەوتوو وایكردووە،  ئەو كارانەی 
پێویستییان بە هێزی جەستەیی هەیە،   لە بازاڕەكانی كاردا كەمتر بوونەتەوە. بەڵام ئافرەتان لە وڵاتانی 
دواكەوتوودا )بە كوردستانیشەوە (، هێشتا كەندوكۆسپی گەورەیان لە بەردەمە و لەگەڵ ئەوەشدا رێژەی 
تێكەڵبوونیان بە كاری دەرەوەی ماڵ، بەردەوام لە هەڵكشــاندا بووەو ژمارەی خانمانی خاوەن كاریش 
لە بەرزبوونەوەدایە. بەشداربووانی ئەم راپۆرتەی گوڵان زیاتر شەن و كەوی ئەو پرسە گرینگە دەكەن. 

بایەخدان بە پێگەی ئابووریی 
ئافرەتان گەشەی كۆمەڵگەی 

لێدەكەوێتەوە

شـــلێر عەبدولمەجیـــد رەشـــید، ئەندامـــی مەكتەبـــی 
ســـەرەتا  كوردســـتانەو  شـــیوعیی  حزبـــی  سیاســـیی 
هێمـــا بـــۆ ئـــەوە دەكات كـــە: »ئافـــرەت وەك هەمـــوو 
ـــەی سیاســـی  ـــە كای ـــو كۆمەڵگـــە پێویســـتە ل تاكێكـــی نێ
و كۆمەڵایەتـــی و ئابووریـــدا رۆڵـــی خـــۆی هەبێـــت 
لـــە  بكرێـــت.  زەوت  نابێـــت  بڕیاردانیشـــی  مافـــی  و 
تاكێكـــی  هەمـــوو  ئەگـــەر  كۆمەڵگەیەكیشـــدا  هـــەر 
كۆمەڵگـــە بـــە بـــێ جیاوازیـــی رەچەڵـــەك و رەگـــەز، وەك 
ـــە  ـــی ئـــەو كۆمەڵگەی ـــەوا تاك ـــت، ئ ـــەیر بكرێ ـــرۆڤ س م
رۆڵیكـــی كاریگـــەری لـــە بنیادنانـــدا دەبێـــت، جـــا ئـــەو 
رۆڵـــە لـــە كایـــەی سیاســـیدا بێـــت، یـــان ئابـــووری، 
یـــان كۆمەڵایەتـــی، بەپێچەوانـــەش ئەگـــەر تاكـــی نێـــو 
ــە  ــەو كۆمەڵگەیـ ــێ، ئـ ــۆی نەبینـ ــی خـ ــە رۆڵـ كۆمەڵگـ
بەرهەمهێنـــی  كۆمەڵگەیەكـــی  و  دەبێـــت  لاســـەنگ 
چـــالاك نابێـــت.« هـــاوكات دەڵێـــت: »ئیمـــە بـــڕوای 
تەواومـــان بـــەوە هەیـــە، ژنـــان ئەگـــەر زیاتریـــش نەبـــن، 
ئـــەوا نیـــوەی كۆمەڵگـــەن، بۆیـــە ئەگـــەر لـــە داڕشـــتن 
و جێبەجێكردنـــی سیاســـەتی ئابووریـــی وڵاتـــدا بەشـــدار 
ــە  ــەو وڵاتـ ــەندنی ئـ ــەی گەشەسـ ــەوا بەرنامـ ــن، ئـ نەكرێـ
ـــە ژێرخانـــی كۆمەڵگەكـــە  ـــەواوە و ناتوانێـــت گەشـــە ب نات
بـــدات.« جەختـــی لـــەوەش كـــردەوە كـــە »رۆڵـــی ئافرەتـــان 
لـــە نێـــو ئـــەو حكومەتانـــەدا دەردەكەوێـــت كـــە بڕوایـــان بـــە 
دامـــەزراوەكان هەیـــە و كاری بـــە دامەزراوەیـــی دەكـــەن 
بـــۆ سیاســـەتی ئیداریـــی ئـــەو دامەزراوانـــە و پلانـــی 
ســـتراتیژی و داڕێژراویـــان بـــۆی هەیـــە.« گوتیشـــی: 
»پێـــوەری پێشـــكەوتنی هەمـــوو كۆمەڵگـــە و حكومەتێـــك 
بەنـــدە بـــەو رۆڵـــەی كـــە دەدرێـــت بـــە ئافرەتـــان لـــە 
و  كۆمەڵایەتـــی  و  ئابـــووری  و  سیاســـی  كایـــەی 
كۆمەڵگەیەكیـــش  هیـــچ  بڕیاردانـــدا،  و  بەشـــداری 
ناتوانێـــت بانگەشـــەی دیموكراتیـــەت بـــكات، ئەگـــەر 

ــەدات.« ــان نـ ــە ئافرەتـ ــتەقینە بـ ــی راسـ رۆڵـ
ــی  ــی مەدەنـ ــدەری، خاتوونێكـــی چالاكـ ــە پشـ گوڵالـ
و دانیشـــتووی ئامســـتردام-ی هۆڵەندایـــە و ســـەبارەت 
ــە  ــان لـ ــداریی ئافرەتـ ــت: »بەشـ ــرس دەڵێـ ــان پـ ــە هەمـ بـ
دەتوانـــێ  وڵاتـــدا  ئابووریـــی  گەشـــەكردنی  ســـەرای 
بەرزكردنـــەوەی خۆشـــگوزەرانیی  لەســـەر  كاریگـــەری 
كـــە  دەكات  ئـــەوەش  بـــۆ  هێمـــا  هەبێـــت.«  خەڵـــك 
بەشـــداریكردنی  كەمتـــر  یـــان  »بەشـــدارینەكردن، 
ئافـــرەت لـــە ســـێكتەری رامیـــاری و ئابووریـــدا نـــە 
ــرەت  ــودی ئافـ ــەندنی خـ ــۆ گەشەسـ ــدە بـ ــا زیانمەنـ تەنیـ
ـــە كۆمەڵگـــەدا، بەڵكـــو  ـــز و پێگـــەی ل ـــی هێ و لاوازبوون
كاریگەریـــی نەرێنییـــش دەخاتـــە ســـەر گەشـــەكردنی 
لـــە  ئافرەتـــان  بەشـــداریی  هەرچەنـــد  واتـــە  وڵات. 
ســـێكتەرەكانی رامیـــاری و ئابووریـــدا زیاتـــر بێـــت، بـــە 
ـــۆ بەرەوپێشـــەوەچوونی وڵات.« گوتیشـــی:  ـــرە ب قازانجت
ـــە ســـاڵی ٢01٦  ـــە لێكۆڵینەوەیەكـــی زانســـتیدا كـــە ل »ل

لـــە هۆڵەنـــدا ئەنجـــام دراوە، تێیـــدا ســـەلمێندراوە كـــە 
بەشـــداری و وەگەڕخســـتنی هێـــز و تواناكانـــی ئافرەتـــان 
لـــە كاروبـــاری هەڵســـووڕاندنی وڵاتـــدا كاریگەریـــی 
بەهێـــز و ئەرێنـــی هەیـــە بـــۆ حوكمڕانییەكـــی بەهێـــز و 
ولاتێكـــی ســـەربەخۆ و پشتئەســـتوور بـــە هێـــزی مرۆیـــی، 
ـــەو  ـــەروەردەی پت ـــی پ ـــە هـــۆی فراوانكردن ـــا دەبێت هەروەه
ــو دەزگاكانـــی دیموكراســـی و كۆمەڵگـــەش بـــۆ  و دامـ
خۆشـــگوزەرانیی خەڵـــك كاراتـــر و بەســـوودتر دەكات. 
لێـــرەدا جێگـــەی ئاماژەیـــە كـــە گۆڕانـــكاری لەوبارەیـــەوە 
ـــا  ـــراوە. هەروەه ـــتە ك ـــردوودا بەرجەس ـــاڵی راب ـــە ٢00 س ل
ــایی  ــەی یاسـ ــود پێكهاتـ ــتراكچەر، یاخـ ــی سـ كاریگەریـ
ئـــەو  بارودۆخـــی  سیســـتەمی خێزانـــی و چۆنیەتـــی 
سیســـتەمە و كاریگەریـــی ئاییـــن و كەمتەرخەمیـــی 
بـــۆ  بارگرانـــی  دەتوانـــێ  سیاســـی،  دەســـەڵاتی 
ـــی هە ڵســـووڕاندنی  ـــە پەلەكان ـــان ل بەشـــداریكردنی ئافرەت
لـــە  وڵاتانـــە  ئـــەو  بۆیـــە  بـــكات.  دروســـت  وڵاتـــدا 
ــتەكانی  ــە بەربەسـ ــرن كـ ــدا بەهێزتـ ــەكردنی ئابووریـ گەشـ
بەشـــداریی ئافـــرەت لـــە ناوەندەكانـــی بڕیـــاری سیاســـی 
ـــە  ـــر رێ ب ـــە كەمت ـــاش ك ـــەو وڵات ـــن، ئ ـــدا ناهێڵ و ئابووری
بەشـــداریی ئافرەتـــان دەدەن و كۆســـپیان بـــۆ دروســـت 

دەكـــەن، بێهێـــز و دواكەوتووتـــرن.«
شـــەهلا دەباغـــی وەك نووســـەر و چالاكـــی بیـــری 
ــە »كار  ــەوە دەكات كـ ــۆ ئـ ــا بـ ــەرەتا هێمـ ــی، سـ نەتەوەیـ
ــرخ،  ــووری - كۆمەڵایەتیـــی بەنـ وەك چالاكییەكـــی ئابـ
ـــادات، بگـــرە  ـــاك ن ـــی ت ـــاری ئابووری ـــە ب ـــە ب ـــا گەش تەنی
ــی  ــی و كۆمەڵایەتیـ ــی رۆحـ ــەر دۆخـ ــەری لەسـ كاریگـ
ئێســـتای  نالەبـــاری  دۆخـــی  لـــە  هەیـــە.  تاكیـــش 
كـــە  ئەوەیـــە  تێڕامانـــە  جێـــی  ئـــەوەی  كوردســـتاندا، 
ــاك، زۆر  ــەلای تـ ــە و لـ ــاو كۆمەڵگـ ــە نـ ــای كار لـ بەهـ
جـــار بـــە راددەی دەســـتكەوتی ســـوود و پۆزیشـــوونی 
تاكـــەوە گـــرێ دەدرێ، بـــۆ نموونـــە لـــە كوردســـتان و زۆر 
وڵاتـــی دیكـــە كاری كرێكارێـــك لـــە كاری دكتۆرێـــك بـــە 
ـــە وڵاتێكـــی  ـــە كاتێكـــدا ل ـــت، ل ســـووكتر چـــاوی لێدەكرێ
وەك ســـوید ســـەرەتا )خـــودی كاركردن(ــــەكە بەهـــای 
هەیـــە، ئینجـــا دواتـــر جـــۆری كارەكـــە بایەخـــی پـــێ 
دەدرێـــت. هەروەهـــا لـــە زۆربـــەی وڵاتانـــی پێشـــكەوتوو 
پێـــی  لەســـەر  دەتوانێـــت  و  دەكات  كار  كـــە  ژنێـــك 
خـــۆی بوەســـتێ، زۆر زیاتـــر گرینگـــی پـــێ دەدرێـــت، 
ــتاندا  ــە كوردسـ ــەوە لـ ــاكات. بەداخـ ــە كارنـ ــك كـ ــا ژنێـ تـ
ـــان  ـــتانی ژن ـــۆ راوەس ـــی خ ـــەر پێ ـــردن و لەس هێشـــتا كارك
نەبۆتـــە »بەهـــا« و ئـــەوەش زیاتریـــن بەربەســـتی دروســـت 
كـــردووە. گوتیشـــی: »لـــە ســـەفەرێكدا بـــۆ كوردســـتان 
لـــە بەهـــاری ســـاڵی ٢017 ئـــەوەم بـــۆ دەركـــەوت بەداخـــەوە 
ــواردا  ــادە نیـــن لـــە زۆر بـ زۆر ژن و كچـــی گەنـــج ئامـ
ـــە كاتێكـــدا هەمـــان  ـــن، ل ـــە ســـووكی دەبین كار بكـــەن و ب
كار لـــە ســـوید ســـەدان ژن و كـــچ و پیـــاو بـــە شـــانازییەوە 

ئافرەت وەك هەموو تاكێكی 
نێو كۆمەڵگە پێویستە لە 
كایەی سیاسی و كۆمەڵایەتی و 
ئابووریدا رۆڵی خۆی هەبێت و 
مافی بڕیاردانیشی نابێت زەوت 
بكرێت

ئەگەر هەموو تاكێكی كۆمەڵگە 
بە بێ جیاوازیی رەچەڵەك و 
رەگەز، وەك مرۆڤ سەیر بكرێت، 
ئەوا تاكی ئەو كۆمەڵگەیە 
رۆڵیكی كاریگەری لە بنیادناندا 
دەبێت، جا ئەو رۆڵە لە كایەی 
سیاسیدا بێت، یان ئابووری، 
یان كۆمەڵایەتی

ژنان ئەگەر زیاتریش نەبن، 
ئەوا نیوەی كۆمەڵگەن، 
بۆیە ئەگەر لە داڕشتن و 
جێبەجێكردنی سیاسەتی 
ئابووریی وڵاتدا بەشدار 
نەكرێن، ئەوا بەرنامەی 
گەشەسەندنی ئەو وڵاتە 
ناتەواوە و ناتوانێت گەشە بە 
ژێرخانی كۆمەڵگەكە بدات

باشـــی  ســـەرچاوەیەكی  دەبێتـــە  و  دەدەن  ئەنجامـــی 
ئابـــووری بـــۆ خۆیـــان و خانەوادەیـــان. واتـــە جەوهـــەری 
كاركـــردن خـــۆی لـــە خۆیـــدا بەهایـــە و پێویســـتە ئـــەوە 
ــای  ــا بەهـ ــەوە، هەتـ ــی بكرێتـ ــە شـ ــی كومەڵگـ ــۆ تاكـ بـ
بـــە  كارنەكـــردن  و  تەمبەڵـــی  و  بزانێـــت  كاركـــردن 
نادروســـت و نـــاڕەوا ســـەیر بـــكات. زۆر لـــە ئێمـــە كـــە لـــە 
ــەوەی  ــا تەواوكردنـــی دەرس و دیتنـ ــن تـ ــە ژیاویـ تاراوگـ
ــۆ  ــردووە، بـ ــان كـ ــان، زۆر كارمـ ــە دڵـــی خۆمـ ــك بـ كارێـ
نموونـــە كار لەگـــەڵ پیـــرەكان و باخچـــەی منـــداڵان 
و خاوێنكردنـــەوەو هیچیـــش پێمـــان شـــەرم نەبـــووە كـــە 
كاردەكەیـــن. كار وەك بەهـــا و هەنجارێكـــی كۆمەڵایەتـــی 
ـــە  ـــەوە ك ـــەوە ئ ـــت. ئینجـــا دەمێنێت ـــەرز بنرخێندرێ ـــێ ب دەب
خـــاوەن كار و كۆمەڵگـــە بـــە رێـــزەوە چـــاو لـــە كرێـــكار 
ــاك  ــكار و تـ ــوو مافەكانـــی كرێـ ــەكاردا هەمـ ــەن و لـ بكـ
ــان ژیانـــی ژنانـــی ناوچەكانـــی  دابیـــن بكـــرێ. بێگومـ
كەمداهـــات بـــە هاتنیـــان بـــۆ نـــاو بـــازاڕی كار دەبێتـــە 
هـــۆی باشـــتر بوونـــی ژیانیـــان و دەتوانـــن لەســـەر پێـــی 
خۆیـــان راوەســـتن و پێویستیشـــە لـــە حەقـــی بیمـــە و 
خانەنشـــینی و مافەكانـــی منداڵبـــوون و ئیمتیازاتـــی 
دایكایەتـــی و.. هتـــد بەهرەمەنـــد بـــن. هەروەهـــا دەبێـــت 
ژنـــان بزانـــن كـــە بەشـــدارییان لـــە بازاڕەكانـــی كاردا، 
ــتی  ــێ حەقدەسـ ــە بـ ــێ مووچـ ــری كاری بـ ــە كاتژمێـ لـ
ئـــەوان لـــە ماڵـــەوە كـــەم دەكاتـــەوە، بۆیـــە هیـــوادارم لـــە 
ـــی  ـــی ژن ـــز و كەرامەت ـــر رێ ـــش زیات كۆمەڵگـــەی كوردیی
كـــورد بگـــرن كـــە رۆژانـــە لـــە ماڵـــەوە بـــێ حەقدەســـت 
خزمـــەت و ســـرویس دەدەنـــە بـــرا و بـــاب و مێـــرد و 
منداڵیـــان و زەروورە كـــە هەمـــوو ئاســـانكارییەكیان بـــۆ 
بكرێـــت هەتـــا تێكەڵـــی بـــازاڕی كار ببـــن و داهاتـــی 
ــە ژن  ــش كـ ــەر كۆمەڵگەیەكیـ ــت. هـ ــەربەخۆیان هەبێـ سـ
ــت،  ــالاك بێـ ــدا چـ ــی و ئابوورییەكەیـ ــواری سیاسـ ــە بـ لـ
لـــە قافڵـــەی پێشـــكەوتن دوور ناكەوێـــت و بەداخـــەوە 

پێچەوانەكەشـــی راســـتە.«
ئـــارام حەیـــدەر، وەك یاساناســـێك جەخـــت لـــەوە دەكاتـــەوە 
ئافـــرەت  بەشـــداریی  كوردســـتاندا  هەرێمـــی  »لـــە 
لـــە بـــازاڕی كار و بازرگانیـــدا هیـــچ ئاســـتەنگێكی 
یاســـایی لـــە بـــەردەم نییـــە، بەپێچەوانـــەوە حكومـــەت و 
پەرلەمـــان لـــە بـــواری بەشـــداری سیاســـی و ئابـــووری 
توندوتیـــژی  بەرەنگاربوونـــەوەی  و  كۆمەڵایەتـــی  و 
كـــردوون«.  بـــۆ  ئاســـانكاریی زۆری  ئافرەتـــان  دژی 
بـــە  كـــوردی  كۆمەڵگـــەی  »بەداخـــەوە  گوتیشـــی: 
ـــووە،  ـــۆر ب ـــرۆدەی شـــەڕی جۆراوج ـــژوو گی ـــی مێ درێژای
ئـــەوەش كاریگەریـــی نەرێنـــی لەســـەر تاكـــەكان دانـــاوە، 
ــەكان  ــی و ناحكوومییـ ــدە حكوومـ ــتە ناوەنـ ــە پێویسـ بۆیـ
گرینگـــی زیاتـــر بـــە هۆشـــیاركردنەوەی تـــاك  و چەمكـــی 
بەتایبەتـــی  و  ئافـــرەت  مافەكانـــی  لێبوردەیـــی  و 

تێكەڵبوونـــی خانمـــان بـــە بـــازاڕی كار بـــدەن.«

بەپێـــی ئامارێكـــی وەزارەتـــی پلاندانانـــی هەرێمـــی 
كوردســـتان، رێـــژەی ئافرەتانـــی فەرمانبـــەران بـــە ٤0% 
ـــە  ـــەو واقیعەی ـــەوەش ســـەلمێنەری ئ ـــراوە، ئ دەستنیشـــان ك
كـــە لـــە دوای راپەڕینـــەوە، بەشـــداریی ئافرەتـــان لـــە 
كاری دەرەوەی مـــاڵ، بـــەردەوام لـــە بەرزبوونـــەوەدا بـــووە. 
ســـەرەڕای ئـــەوەش هێشـــتا ژمـــارەی خانمانـــی كارســـاز 
ــەن  ــە و بەدەگمـ ــەرمایەدار زۆر كەمـ ــاوەن كار و سـ و خـ
كەســـی وا بـــەدی دەكرێـــت كـــە راســـتەوخۆ لـــە گەشـــەی 
ـــە ئاســـتی  ـــەڵام ل ـــت، ب ـــەرزی هەبێ ـــی ب كۆمەڵگـــەدا رۆڵ
وڵاتانـــی جیهانـــدا زۆر خانمـــی خـــاوەن ســـەرمایە هـــەن 
كـــە پێگەیەكـــی ســـەنگینی ئابوورییـــان هەیـــە، لەوانـــە: 
)Liliane Bettencourt(ی  بتانكـــور  لیلیـــان 
فەرەنســـی و تەمـــەن 9٤ ســـاڵ كـــە خاوەنـــی ٤3.1 ملیـــار 

دۆلارە و گەورەتریـــن دەزگای خێرخوازیشـــی هەیـــە.
ــی  ــۆن )Alice Walton(ی ئەمریكـ ــس والتـ  ئالیـ
و تەمـــەن ٦7ســـاڵ كـــە خاوەنـــی 38.7 ملیـــار دۆلارە.

 ســـۆزان كلاتـــن )Susanne Klatten(ی ئەڵمانـــی 
ـــار  ـــی ٢٢.5 ملی ـــە خاوەن و تەمـــەن 55ســـاڵ ٦7ســـاڵ ك
دۆلارە و لەگـــەڵ دایـــك و براكـــەی خاوەنـــی نیـــوەی 
ـــن. ـــم دەبلیو(ـ ـــی ئێ ـــای )ب پشـــكەكانی گـــەورە كۆمپانی
)Laurene Powell Jobs( لـــۆڕن پـــاول جابـــز
ی ئەمریكـــی و تەمـــەن 53 ســـاڵ كـــە خاوەنـــی زیاتـــر 
لـــە ٢0 ملیـــار دۆلار و لـــە دامەزرێنەرانـــی كۆمپانیـــای 

)ئەپڵ(ـە.
ئایریـــس فۆنتبوونـــا )Iris Fontbona(ی تەمـــەن 
7٤ ســـاڵ لـــە )شـــیلی( كـــە خاوەنـــی 13.7 ملیـــار 

دۆلارە
)Christy Walton(ی  واڵتـــۆن  كریســـتی 
 ٦.1 خاوەنـــی  كـــە  ســـاڵ   ٦8 تەمـــەن  و  ئەمریكـــی 
ملیـــارد دۆلارە و بـــە هـــۆی بەخشـــینی بەشـــێكی زۆر 
ـــەكان،  ـــدە خێرخوازیی ـــە ناوەن ـــی ب ـــامان و موڵكەكان ـــە س ل

لـــە دابەزیـــن كـــردووە ســـەرمایەكەی رووی 
 Charlotte( شـــــــــــارلوت كــــــــــــــــــــــــــــاسیراگی
ـــە )مۆناكـــۆ( كـــە  Casiraghi(ی تەمـــەن 31 ســـاڵ ل
ـــی  ـــری دەكات و خاوەن كاری رۆژنامەنووســـی و هەواڵنێ

ــارد دۆلارە. 5.7 ملیـ
كـــری پـــرۆدۆ )Carrie Perrodo(ی تەمـــەن ٦٦ 
ـــار دۆلارە و  ـــی5،3 ملی ـــە ســـەنگافورە كـــە خاوەن ســـاڵ ل

ـــردووە. ـــی بەناوبانگـــی ك كارە خێرخوازییەكان
ئیوانـــكا ترامـــپ )Ivanka Trump(ی تەمـــەن 
ــەرۆكی  ــپ-ی سـ ــد ترامـ ــی دۆناڵـ ــە كچـ ــاڵ كـ 35 سـ
ئەمریكایـــە و خـــاوەن 7٤0 ملیـــۆن دۆلارە و لـــە كاری 
بازرگانـــی تەنانـــەت پشـــتی بـــە باوكیشـــی نەبەســـتووە. 
 شـــیخە مـــوزا )Sheikha M ozah( ی تەمـــەن 
58 ســـاڵ لـــە قەتـــەر، كـــە خاوەنـــی زیاتـــر لـــە 10 ملیـــۆن 

دۆلارە و چەندیـــن دكتـــۆرای فەخـــری پـــێ بەخشـــراوە.

تی
ڵایە
مە
كۆ

پێوەری پێشكەوتنی هەموو 
كۆمەڵگە و حكومەتێك بەندە بەو 
رۆڵەی كە دەدرێت بە ئافرەتان 

لە كایەی سیاسی و ئابووری 
و كۆمەڵایەتی و بەشداری و 

بڕیارداندا، هیچ كۆمەڵگەیەكیش 
ناتوانێت بانگەشەی دیموكراتیەت 

بكات، ئەگەر رۆڵی راستەقینە 
بە ئافرەتان نەدات

كار وەك چالاكییەكی ئابووری 
- كۆمەڵایەتیی بەنرخ، تەنیا 
گەشە بە باری ئابووریی تاك 
نادات، بگرە كاریگەری لەسەر 

دۆخی رۆحی و كۆمەڵایەتیی 
تاكیش هەیە

جەوهەری كاركردن خۆی لە 
خۆیدا بەهایە و پێویستە ئەوە 

بۆ تاكی كومەڵگە شی بكرێتەوە، 
هەتا بەهای كاركردن بزانێت 
و تەمبەڵی و كارنەكردن بە 
نادروست و ناڕەوا سەیر بكات


